
శ్రీమన్నారాయణాష్టాక్షరీస్తుతిః 

ఓం నమో నారాయణాయ ।
ఓం- నమః ప్రణవార్థార్థ   స్థూలసూక్ష్మ  క్షరాక్షర ।
వ్యక్తావ్యక్త  కలాతీత ఓంకారాయ నమో నమః ॥ ౧॥

న- నమో దేవాదిదేవాయ దేహసఞ్చారహేతవే ।
దైత్యసఙ్ఘవినాశాయ   నకారాయ నమో నమః ॥౨॥

మో-మోహనం విశ్వరూపం చ శిష్టాచారసుపోషితమ్  ।
మోహవిధ్వంసకం వన్దే మోకారాయ నమో నమః ॥ ౩॥

నా-నారాయణాయ నవ్యాయ నరసింహాయ నామినే ।
నాదాయ నాదినే తుభ్యం నాకారాయ నమో నమః ॥ ౪॥

రా-రామచన్ద్రం  రఘుపతిం పిత్రాజ్ఞాపరిపాలకమ్   ।
కౌసల్యాతనయం వన్దే రాకారాయ నమో నమః ॥ ౫॥

య-యజ్ఞాయ  యజ్ఞగమ్యాయ  యజ్ఞరక్షాకరాయ  చ ।
యజ్ఞాఙ్గరూపిణే   తుభ్యం యకారాయ నమో నమః ॥౬॥

ణా-ణాకారం లోకవిఖ్యాతం నానాజన్మఫలప్రదమ్  ।
నానాభీష్టప్రదం   వన్దే ణాకారాయ నమో నమః ॥ ౭॥

య-యజ్ఞకర్త్రే  యజ్ఞభర్త్రే  యజ్ఞరూపాయ  తే నమః ।
సుజ్ఞానగోచరాయాఽస్తు  యకారాయ నమో నమః ॥౮॥

ఓంకారమన్త్రసంయుక్తం  నిత్యం ధ్యాయన్తియోగినః । (ఓంకారబిన్దుసంయుక్తం )
కామదం మోక్షదం తస్మై  ఓంకారాయ నమో నమః ॥౯॥
నారాయణః పరం బ్రహ్మ  నారాయణః పరం తపః ।
నారాయణః పరో దేవః సర్వం నారాయణస్సదా ॥ ౧౦॥

ఓం నమో నారాయణాయ ।
ఇతి నారాయణాష్టాక్షరీస్తుతిః  సమాప్తా ।

